ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2016 թվական N ---------Ն

1988-1992 ԹՎԱԿԱՆՆԵՐԻՆ ԱԴՐԲԵՋԱՆԻ ՀԱՆՐԱՊԵՏՈՒԹՅՈՒՆԻՑ ԲՌՆԱԳԱՂԹԱԾ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆ ՍՏԱՑԱԾ ԱՆՁԱՆՑ ԿՈՂՄԻՑ ԶԲԱՂԵՑՐԱԾ ԲՆԱԿԵԼԻ ՏԱՐԱԾՔՆԵՐԸ 

ՍԵՓԱԿԱՆԱՇՆՈՐՀԵԼՈՒ ՄԱՍԻՆ
--------------------------------------------------------------------------------------------------- 

Համաձայն <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածի, <1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին> Հայաստանի Հանրապետության օրենքի և Հայաստանի Հանրապետության կառավարության 2001 թվականի մայիսի 14-ի N 404 որոշման` Հայաստանի Հանրապետության կառավարությունը  ո ր ո շ ու մ  է.

      1. <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված՝ Երևան քաղաքի Մոլդովական 70 հասցեի հանրակացարանի թիվ 2 մասնաշենքի և Հայաստանի Հանրապետության Կոտայքի մարզի Աբովյան քաղաքի <Աբովյանի ճարտարագիտական քոլեջ> ՊՈԱԿ-ի հանրակացարանում բնակվող` 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց Հայաստանի Հանրապետության օրենսդրությամբ սահմանված կարգով սեփականաշնորհել իրենց կողմից զբաղեցրած բնակելի տարածքները՝ համաձայն հավելվածի, սեփականության իրավունքով կամ ընդհանուր բաժնային սեփականության իրավունքով, հավասար բաժիններով:

       2. Սահմանել, որ սույն որոշման 1-ին կետում նշված հանրակացարանների զբաղեցրած և սպասարկման համար անհրաժեշտ գույքի (հողամասերի և ընդհանուր օգտագործման տա​​րածքների) նկատմամբ ընդհանուր բաժնային սեփականության իրավունքը Հայաստանի Հանրապետության օրենքով սահմանված կարգով անցնում է հանրակացարանների առանձին տարածքների նկատմամբ սեփականության իրավունք ձեռք բերողներին: 

3. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց և սեփականաշնորհվող բնակելի տարածքները, որպես առանձին գույքային միավոր, առանձնացնելուց հետո վեցամսյա ժամկետում` սահմանված կարգով ապահովել սույն որոշման 1-ին կետում նշված բնակելի տարածքների սեփականաշնորհումը և բնակիչների հետ կնքել նվիրատվության մասին պայմանագրեր՝ դրանցում նախատեսելով, որ պայմանագրի և պայմանագրից բխող գույքային իրավունքների պետական գրանցման ծախսերը ենթակա են իրականացման` նվիրառու բնակիչների միջոցների հաշվին:
ՀՀ կառավարությանն առընթեր
պետական գույքի կառավարման
վարչության պետ
                                          Արման Սահակյան
Հավելված 

1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցված՝ սեփականաշնորհման ենթակա բնակելի տարածքների

	N
	Բնակության վայրը
	Բնակիչների ազգանունը, անունը, հայրանունը
	Անձնագրային                                                  տվյալներ
	Հատկացման տարեթիվը
	Զբաղեցրած բնակելի տարածքի մակերեսը
/քառ. Մետր/
	Զբաղեցրած բնակելի տարածքի հաշվեկշռային արժեքը /11.08.2015թ.-ի դրությամբ/ 

 /դրամ/
	Սեփականության իրավունքով կամ ընդհանուր բաժնային սեփականության իրավունքով տրվող

	1.
	ք. Երևան, Մոլդովական 70 հասցեի հանրակացարանի թիվ 2 մասնաշենք
ի թիվ 700 սենյակ
	Անահիտ Սուրենի Առուստամյան

	AK0605527,  տրված 25.08.2010թ.
003-ի կողմից
	2011թ.
	21.84
	465927,8
	Սեփականության իրավունքով

	2.
	ք. Աբովյան, Հատիսի փողոց, ճարտարագիտա-կան քոլեջի հանրակացարանի թիվ 413բ սենյակ
	Էլմիրա Արշակի Շուրիգինա
Յանա Յուրիի Շուրիգինա
	AK 0510099,  տրված 21.05.2010թ. 046-ի կողմից
AK 0510094,  տրված 21.05.2010թ. 046-ի կողմից
	2010թ.
	20.9
	108002,6
	Ընդհանուր բաժնային սեփականության իրավունքով, հավասար բաժիններով


ՀՀ կառավարությանն առընթեր
պետական գույքի կառավարման
վարչության պետ
                                          Արման Սահակյան
	1. <1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին>  ՀՀ կառավարության որոշման նախագծի հիմնավորում

	1.
	Անհրաժեշտությունը

	
	Սույն որոշման ընդունման անհրաժեշտությունը բխում է <1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին> Հայաստանի Հանրապետության օրենքի  և Հայաստանի Հանրապետության կառավարության 2001 թվականի մայիսի 14-ի N 404 որոշման կատարումից՝ Հայաստանի Հանրապետության տարածքում հանրակացարանային կացարաններում բնակվող Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած ընտանիքների սոցիալ-տնտեսական և իրավական երաշխիքների ապահովման անհրաժեշտությունից:

	2.
	Ընթացիկ իրավիճակը և խնդիրները

	
	<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված՝ Երևան քաղաքի Մոլդովական 70 հասցեի հանրակացարանի թիվ 2 մասնաշենքի և ՀՀ Կոտայքի մարզի Աբովյան քաղաքի <Աբովյանի ճարտարագիտական քոլեջ> ՊՈԱԿ-ի հանրակացարանում բնակվող` 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած բնակիչները դիմել են ՀՀ կառավարությանն առընթեր պետական գույքի կառավարման վարչություն` իրենց կողմից զբաղեցրած բնակելի տարածքները սեփականաշնորհելու խնդրանքով: 

<Հանրակացարաններ> ՊՈԱԿ-ի կողմից տրամադրված տեղեկությունների համաձայն <Աբովյանի պետական ճարտարագիտական քոլեջ> ՊՈԱԿ-ի հանրակացարանային մասնաշենքի թիվ 413բ սենյակի բնակիչներ Շուրիգինաները սեփականաշնորհման առաջարկվող անշարժ գույքի մի մասը զավթել են  ընդհանուր օգտագործման միջանցքի և աղբատարի տարածքից, ինչի հետ կապված` կազմակերպության տնօրենը 2014թ. սեպտեմբերի 1-ին հայցով դիմել է Կոտայքի մարզի ընդհանուր իրավասության դատարան` ապօրինի զբաղեցրած տարածքից վտարելու պահանջով: Դատարանը 2015թ. ապրիլի 27-ի վճռով, /քաղաքացիական գործ` ԿԴ1/1139/02/14/ մերժել է հայցը: Կազմակերպության տնօրենը 2015թ. մայիսի 21-ին բողոքով դիմել է ՀՀ վերաքննիչ քաղաքացիական դատարան: Վերաքննիչ դատարանը նույնպես հայցը մերժել է:
30.09.2015թ.-ի թիվ 1/06.3/13948-15 գրությամբ ՀՀ ՏԿԱԻ նախարարությունից հայտնել են, որ ՊՈԱԿ-ի տնօրենը օգոստոսի 28-ին նորից դիմել է ՀՀ Կոտայքի մարզի Աբովյան քաղաքի առաջին ատյանի ընդհանուր իրավասության դատարան` Շուրիգինաների կողմից ապօրինի զբաղեցրած տարածքը ազատելու հայցով: Իսկ 08.12.2015թ. <Հանրակացարաններ> ՊՈԱԿ-ի տնօրենը գրավոր հրաժարվել է հայցից` ընդդեմ Շուրիգինաների: 
Շուրիգինաների գործում առկա է <Հանրակացարաններ> ՊՈԱԿ-ի գործադիր տնօրենի 20.04.2010թ.-ի գրությունը, որով թույլատրվել է Շուրիգինաներին իրենց հատկացված սենյակում անցկացնել ջրագծեր և տեղադրել սան հանգույց: ՀՀ ԿԱ ՊԳԿ վարչությունում <Աբովյանի ճարտարագիտական քոլեջ> ՊՈԱԿ-ի հանրակացարանային մասնաշենքի 4-րդ հարկի Շուրիգինաների կողմից զբաղեցրած թիվ 413բ սենյակի հատակագիծը համեմատվել է վերոնշյալ հանրակացարանային մասնաշենքի վկայականի հատակագծերի հետ, որի արդյունքում պարզվել է, որ ներկայացված հատակագծում ընդգրկված տարածքները չեն համադրվում հանրակացարանի 4-րդ հարկի հատակագծի ընդհանուր օգտագործման տարածքների հետ: 
ՀՀ ՏԿԱԻ նախարարությունը 02.02.2016թ. 1/06.2/1125-16 գրությամբ տվել է դրական եզրակացություն Շուրիգինաների կողմից զբաղեցրած բնակելի տարածքի նվիրատվության վերաբերյալ: 
   Ներկայացված փաստաթղթերի հիման վրա,  հիմք ընդունելով Հայաստանի Հանրապետության կառավարության 2001 թվականի մայիսի 14-ի N 404 որոշման պահանջները, ՀՀ կառավարությանն առընթեր պետական գույքի կառավարման վարչության կողմից մշակվել է <1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին> ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը 

	
	Ապահովել երկար տարիներ հանրակացարաններում բնակվող փախստական ընտանիքներին բնակարանով:

	4.
	 Կարգավորման նպատակը և բնույթը 

	
	  ՀՀ օրենսդրության սահմաններում իրականացնել բնակելի տարածքների սեփականաշնորհում, ապահովելով Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց՝ մշտական բնակարաններով։

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության վարչության կողմից:

	6.
	Ակնկալվող արդյունքը

	
	Բնակչության կենցաղային պայմանների բարելավումը: 

	7.
	 Այլ տեղեկություններ

	
	---------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:


	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն  
	28.08.2015թ. 
թիվ 03/83-5/23499-15
	Դիտողություններ և առաջարկություններ չկան:
	-
	-

	ՀՀ  տարածքային կառավարման և արտակարգ իրավիճակների նախարարություն
	 27.08.2015թ.

թիվ 1/06.3/12365-15

	Հավելվածում նշված ընտանիքներից` Անահիտ Առուստամյանի վերաբերյալ  առաջարկություններ  չունեն: 
Մյուս ընտանիքի` Էլմիրա և Յանա Շուրիգինաների վերաբերյալ հայտնում եմ, որ <<Հանրակացարաններ>> ՊՈԱԿ-ի կողմից ս/թ մայիսի 21-ին վերաքննիչ բողոք  է ներկայացվել ՀՀ վերաքննիչ  քաղաքացիական  դատարան, որտեղ ներկայումս քննության է առնվում Շուրիգինաների գործը: 
Նրանց կողմից զբաղեցրած սենյակի սեփականաշնորհման հարցին առաջարկվում է անդրադառնալ գործընթացի ավարտից հետո:
	ՀՀ ՏԿԱԻՆ–ի <Հանրակացարաններ> ՊՈԱԿ-ի տնօրենի վերաքննիչ բողոքը ՀՀ Կոտայքի մարզի ընդհանուր իրավասության դատարանի 27.04.2015թ.-ի վճռի դեմ /կայացված քաղաքացիական գործով` ըստ հայցի <Հանրակացարաններ ՊՈԱԿ-ի տնօրենի ընդդեմ Շուրիգինաների` ապօրինի զբաղեցրած տարածքից վտարելու պահանջի մասին/`  վերաքննիչ դատարանը մերժել է: Հարցը լուծվել է ի օգուտ Շուրիգինաների:

ՊՈԱԿ-ի տնօրենը օգոստոսի 28-ին նոր հայց է ներկայացրել ՀՀ Կոտայքի մարզի Աբովյան քաղաքի առաջին ատյանի ընդհանուր իրավասության դատարան` Շուրիգինաների կողմից ապօրինի զբաղեցրած տարածքը ազատելու հայցով, այնուհետ` 08.12.2015թ. հրաժարվել է հայցից` ընդդեմ Շուրիգինաների:

Նախագիծը ևս մեկ անգամ ներկայացվել է ՀՀ ՏԿԱԻ նախարարություն` կարծիքի: Դիտողություններ չեն եղել:
	-

	ՀՀ քաղաքաշինության նախարարություն
	26.08.2015թ.

թիվ 01/13.1/4795-15

	Հաշվի առնելով, որ ՀՀ տարածքային կառավարման և արտակարգ իրավիճակների նախարարությունը գտել է, որ Շուրիգինաների կողմից զբաղեցված սենյակը կարող է սեփականաշնորհվել միայն զավթած տարածքից ինքնակամ հրաժարվելու դեպքում, ՀՀ քաղաքաշինության նախարարությունը ևս գտնում է, որ Աբովյան քաղաքի Հատիս փողոցի Ճարտարագիտական քոլեջի հանրակացարանի N413բ սենյակը Շուրիգինաներին սեփականաշնորհելու հարցին հնարավոր է անդրադառնալ նրանց կողմից զավթած տարածքի հետ կապված վիճելի հարցերի կարգավորումից հետո:

Միաժամանակ հայտնում եմ, որ Նախագծի հավելվածում ընդգրկված անձանց` Հայաստանի Հանրապետության քաղաքաշինության նախարարության կողմից իրականացված բնակապահովման ծրագրերի շրջանակներում, բնակելի տարածքներ չեն հատկացվել:
	
	-

	ՀՀ  տարածքային կառավարման և արտակարգ իրավիճակների նախարարություն
	02.02.2016թ.

1/06.2/1125-16
	Դիտողություններ և առաջարկություններ չկան:
	-
	-

	ՀՀ ԿԱ անշարժ գույքի կադաստրի պետական կոմիտե

	28.08.2015թ. 

թիվ ԱՄ/5696-15
	Դիտողություններ և առաջարկություններ չկան:
	-
	-


ՀՀ կառավարությանն առընթեր
պետական գույքի կառավարման
վարչության պետ
                                                                      Արման Սահակյան  
                                                                            


















